
Suġġett: REGOLAMENT TAL-KUMMISSJONI (UE) .../... ta' XXX li jemenda l-
Anness XIV tar-Regolament (UE) Nru 142/2011 fir-rigward tal-listi ta’ 
pajjiżi terzi jew partijiet minnhom awtorizzati għall-importazzjoni fl-Unjoni 
ta’ ċertu materjali tal-għalf, affarijiet ta’ tgerrim għall-klieb u ċertu ikel 
għall-annimali domestiċi, u l-esportazzjoni ta’ ċerti prodotti sekondarji li 
joriġinaw mill-insetti 

REGOLAMENT TAL-KUMMISSJONI (UE) .../... 

ta'XXX 

li jemenda l-Anness XIV tar-Regolament (UE) Nru 142/2011 fir-rigward tal-listi ta’ 

pajjiżi terzi jew partijiet minnhom awtorizzati għall-importazzjoni fl-Unjoni ta’ ċertu 

materjali tal-għalf, affarijiet ta’ tgerrim għall-klieb u ċertu ikel għall-annimali 

domestiċi, u l-esportazzjoni ta’ ċerti prodotti sekondarji li joriġinaw mill-insetti 

(Test b’rilevanza għaż-ŻEE) 

REGOLAMENT TAL-KUMMISSJONI (UE) .../... 

ta'XXX 

li jemenda l-Anness XIV tar-Regolament (UE) Nru 142/2011 fir-rigward tal-listi ta’ 

pajjiżi terzi jew partijiet minnhom awtorizzati għall-importazzjoni fl-Unjoni ta’ ċertu 

materjali tal-għalf, affarijiet ta’ tgerrim għall-klieb u ċertu ikel għall-annimali 

domestiċi, u l-esportazzjoni ta’ ċerti prodotti sekondarji li joriġinaw mill-insetti 

(Test b’rilevanza għaż-ŻEE) 

IL-KUMMISSJONI EWROPEA, 

Wara li kkunsidrat it-Trattat dwar il-Funzjonament tal-Unjoni Ewropea, 

Wara li kkunsidrat ir-Regolament (KE) Nru 1069/2009 tal-Parlament Ewropew u tal-Kunsill 

tal-21 ta’ Ottubru 2009 li jistabbilixxi regoli tas-saħħa li jirrigwardaw prodotti sekondarji tal-

annimali jew derivati minnhom mhux maħsuba għall-konsum mill-bniedem u li jħassar ir-

Regolament (KE) Nru 1774/2002 (Regolament dwar prodotti sekondarji tal-annimali)(1), u 

b’mod partikolari l-Artikolu 41(3), l-ewwel u t-tielet subparagrafi, l-Artikolu 42(2) u l-Artikolu 

43(3) tiegħu,  

Billi: 

(1) Ir-Regolament (KE) Nru 1069/2009 jistabbilixxi regoli dwar is-saħħa pubblika u s-

saħħa tal-annimali għall-prodotti sekondarji u l-prodotti derivati mhux maħsuba għall-

konsum mill-bniedem, inkluż regoli dwar l-importazzjonijiet fl-Unjoni u li jgħaddu 

minnha, u dwar l-esportazzjoni mill-Unjoni, ta’ tali prodotti. 

(2) Ir-Regolament tal-Kummissjoni (UE) Nru 142/2011(2) jistabbilixxi regoli dwar is-saħħa 

pubblika u s-saħħa tal-annimali għall-prodotti sekondarji tal-annimali u l-prodotti 

derivati rregolati mir-Regolament (KE) Nru 1069/2009. B’mod partikolari, l-Anness 

XIV tar-Regolament (UE) Nru 142/2011 jistabbilixxi regoli dwar l-importazzjoni, l-

esportazzjoni u t-tranżitu ta’ tali prodotti.  

(3) Wara li s-servizzi tal-Kummissjoni vvalutaw it-talbiet u l-informazzjoni rilevanti 

ppreżentata mill-awtoritajiet kompetenti tal-Użbekistan u tal-Vjetnam, il-Kummissjoni 

għamlet konklużjoni teknika favorevoli dwar l-eliġibbiltà ta’ dawk il-pajjiżi terzi biex 

jiġi inklużi fil-listi ta’ pajjiżi terzi jew partijiet minnhom kif stabbilit fl-Anness XIV tar-

Regolament (UE) Nru 142/2011, kif awtorizzat għall-importazzjoni fl-Unjoni ta’ ċerti 

krustaċji akkwatiċi li jridu jintużaw biss bħala ikel għall-annimali domestiċi mill-

Użbekistan, jew ta’ proteina pproċessata tal-annimali li toriġina mill-insetti, xaħmijiet 

imdewba li joriġinaw mill-insetti u ikel ipproċessat għall-annimali domestiċi li fih il-

proteina tal-annimali li toriġina mill-insetti mill-Vjetnam. Għalhekk, it-Tabella 1 fil-

 
1  ĠU L 300, 14.11.2009, p. 1, ELI: http://data.europa.eu/eli/reg/2009/1069/oj. 
2 Ir-Regolament tal-Kummissjoni (UE) Nru 142/2011 tal-25 ta’ Frar 2011 li jimplimenta r-Regolament 

(KE) Nru 1069/2009 tal-Parlament Ewropew u tal-Kunsill li jistabbilixxi regoli tas-saħħa li jirrigwardaw 

prodotti sekondarji tal-annimali jew derivati minnhom mhux maħsuba għall-konsum mill-bniedem u li 

jimplimenta d-Direttiva tal-Kunsill 97/78/KE li tistabbilixxi l-prinċipji li jirregolaw l-organizzazzjoni tal-

verifiki veterinarji fuq prodotti li jidħlu fil-Komunità minn pajjiżi terzi skont dik id-Direttiva (ĠU L 54, 

26.2.2011, p. 1, ELI: http://data.europa.eu/eli/reg/2011/142/oj). 

https://eur-lex.europa.eu/eli/reg/2025/1377/oj/eng#ntr1-L_202501377EN.000101-E0001
http://data.europa.eu/eli/reg/2009/1069/oj
http://data.europa.eu/eli/reg/2011/142/oj

Kapitolu I, it-Taqsima 1 u t-Tabella 2 fil-Kapitolu II, it-Taqsima 1, ta’ dak l-Anness, 

jenħtieġ li jiġu emendati kif xieraq. 

(4) L-Artikolu 43(3) tar-Regolament (KE) Nru 1069/2009 jipprojbixxi l-esportazzjonijiet 

mill-Unjoni, fost l-oħrajn, ta’ materjal tal-Kategorija 2 bħall-frass ipproċessat, jekk ikun 

destinat għall-inċinerazzjoni jew ir-rimi f’landfill. Madankollu, l-esportazzjoni ta’ dak 

il-materjal tal-Kategorija 2 għal finijiet oħra għajr dawk imsemmija fl-Artikolu 43(1) u 

(2) ta’ dak ir-Regolament jistgħu jiġu permessi, dment li dawk ir-regoli għal tali 

esportazzjoni jkunu ġew stabbiliti fil-Kapitolu V tal-Anness XIV tar-Regolament (UE) 

Nru 142/2011. 

(5) Wara talbiet mill-Istati Membri u mill-partijiet ikkonċernati biex il-frass ipproċessat 

ikun jista’ jiġi kkummerċjalizzat fil-pajjiżi terzi, ir-rekwiżiti għall-esportazzjoni tal-

frass ipproċessat mill-Unjoni jenħtieġ li jiġu stabbiliti fit-Tabella fil-Kapitolu V tal-

Anness XIV tar-Regolament (UE) Nru 142/2011. Għal raġunijiet ta’ proporzjonalità u 

simplifikazzjoni, dawk ir-rekwiżiti jenħtieġ li jkunu l-istess bħall-kundizzjonijiet 

standard tal-ipproċessar stabbiliti għall-introduzzjoni fis-suq tal-frass ipproċessat fl-

Unjoni. Għaldaqstant, jenħtieġ li l-Kapitolu V ta’ dak l-Anness jiġi emendat kif xieraq. 

(6) Għalhekk, jenħtieġ li l-Anness XIV tar-Regolament (UE) Nru 142/2011 jiġi emendat 

kif xieraq. 

(7) Il-miżuri previsti f’dan ir-Regolament huma f’konformità mal-opinjoni tal-Kumitat 

Permanenti dwar il-Pjanti, l-Annimali, l-Ikel u l-Għalf, 

ADOTTAT DAN IR-REGOLAMENT: 

Artikolu 1 

L-Anness XIV tar-Regolament (UE) Nru 142/2011 huwa emendat f’konformità mal-Anness ta’ 

dan ir-Regolament. 

Artikolu 2 

Dan ir-Regolament għandu jidħol fis-seħħ fl-għoxrin jum wara dak tal-pubblikazzjoni tiegħu 

f’Il-Ġurnal Uffiċjali tal-Unjoni Ewropea. 

Dan ir-Regolament għandu jorbot fl-intier tiegħu u japplika direttament fl-Istati Membri kollha. 

Magħmul fi Brussell, 

 Għall-Kummissjoni 

 Il-President 

 Ursula VON DER LEYEN 

